
Umiedemede

Ihe nuru ochocha oku n’obi jbagide na nchocha a bu na se nd; okenye ka a na-ahuzi n ’otuty obodo n’ala
Igho taa na-asu asusu Igbo. Otuty ymyaka Igho amagh; ka e si asu ma ya foduzja ide asusu Igbo. lhe
kpatara nke a by n’ihi na nne na nna ndi ymyaka ndi a no n’okpuru ha anaghi ekwe ka umyaka muta ma
o bu suo Igho. Udi agwa ojoo a juru ma n’obodo mepere emepe ma nke emepeghi emepe. Nkowa a
Ziputara nanwa o bula a mury zuru oke nwere ngwa di ya n 'ubury nke o ga-eji amuta asusu. N'ihi nke a,
o di oke mkpa isite na nwata dubanye nwata n’asuSu ebe a mynyere ya. Nke a ga-enyere ya aka jmuta asusSu
o bula e buru uzo rupunye n’ime ya. QO ga-enyekwara ya aka ka o muta ihe ndi ozo o kwesiri imyuta mgbe
o na-eto. A gbasoro usoro sovee wee mee nchocha a. Nchoputa gosiri na ¢ bury na udi onodu a adjri
gawa, a gagh; enwe mmas; n’asu ma ya fodyu ide asusu Igho n’ihi na mgbe ndj okenye na-asu lgho
nwychaara, asusu Igbo ga-esokwara nwuo pii; mgbe ahu ihe a na-afy apjaa. Alo ochocha wee bury na
ndi Igbo pury igbanahu onwu asusu ha ma o bury na e bido na nwata mee ka umuaka Igho nwee mmas;
isu, igu na ide asusu Igho. Ha ga na-eme nke a ma n’ezinaulo, n’ulo akwukwo, ulo uka, ulo oru, ulp ahja
na ebe niile ha nwetara onwe ha. Ime nke a ga-enyere aka ime ka asusu Igbo digide ghara inwu.

Mmalite

O bu ndi nwe asusu ka ikwalite na ime ka asusu ahu na-eto were aga n’ihu diiri n’ihi na onye arachaghi
onhu ya, uguru anara ya rachaa. Qtutu asusu na Naijiria di ka Ani (2013:34) n’ime Akidi (2018:41) anwuola,
bia n’isi njedebe, ebe ufodu bu so ufodu ndi okenye na-asu ya. Okwu ya na-egosi na asusu o bula ¢ bu
naani ndi okenye na-asu, tinyere isi n’olulu onwuy. Di ka Mbah na Mbah (2014:112) kwurru “mgbe onye
ikpeazu na-asu asusu ahu nwury, asusu ahu ga-abiazi na njedebe”.

Uzo kacha mkpa isi gbochie onwu asusu bu ime ka umuaka mara uru asusu ha bara, na-asu ma na-ede ya
ka o ga-abu mgbe ha toro, ha agaghi ahapu asusu ha aka. Akwukwo Nso, (llu 22:6) di ka Akidi (2018)
kwuru, ka a zulite nwata n’uzo o ga-esi too, mgbe o toro, o gaghi ahapu uzo ahu. O buru na ndi Igbo jiri
asusu Igbo malite na-azu umu ha, ha ga-ama na ¢ bu asusu ha, marakwa na ¢ bara uru nke ukwuu na ndu
ha. Arisaukwu (2003) kwuru na asusu Igbo di nnukwu mkpa n’ebe onye ¢ bula no, ¢ kachasi n’ebe ndi
na-eto eto ng. Okwu ya mere eme n’ihi na ¢ by ha bu ndi na-eto eto ga-aby ndi okenye n’odiniihu. O bury
na umuaka ndi a e jiri isu asusu Igbo too, o nweghi ihe a ga-acho acho n’ebe asusu Igbo di n’odiniihu.

Otutu ezinaulo ndi Igbo taa ejighi asusu Igbo kporo ihe. Ha na-ahu ya ka asusu ruru aru, etosighi ka a na-
asu na be ha. Udi agwa a nne na nna na-akpaso asusu ha jogburu udele ma sigbuo nkakwu n’isi. Chinagoro
(2009:4) kwuru na “ufodu oge a na-ahu ndi ezinaulo umu ha na-amaghi asu Igbo ma o bu ha enweghj
mmasi na ndu onye Igbo”. Nwata tosiri isite n’ezinaulo buru agwa o ga-akpa n’ezi puta ama. Mgbe e sitere
n’ezinaulo kunye mkporomasi na nwata ebe asusu Igbo di, o nweghi ka nwa ahu ga-esi too hukwa susu
Igbo n’anya. Otuto asusu bu ma a na-asu ya mgbe niile ma na-enyefe ya n’aka ndi na-eto eto. Emenanjo
(1996:17) kowara na asusu o bula na-eto na-aga n’ihu ma a na-asu ya ebe niile na mgbe niile, were ya na-
ede ederede digasi iche ma na-akowa ederede ndi ahu n’elu uwa niile. Mgbe o bula a kwusiri isu asusu o
bula, asusu ahu anwuo pii. N’ihi nke a, ¢ buru na ndi Igho egbochie umu na-eto eto isu asusu Igbo, n’oge
adighi anya asusu Igbo aburu ihe mgbe ochie, nwunyuo anya. Agugu (2006) kwuru na ezinaulo bu ebe
mmalite nkuzi na omumu, nke na-adi n’etiti ndi nne na nna na umuaka ha, ma ¢ bukwanu ndi binyeere
ha. O buru na e buru uzo mee ka nwata muta Igbo site n’ezinaulo tupu asusu ndi 0zo, ¢ ga-enyere ya aka

itapia ihe ndi 0zo ¢ ga-eji asusu ndi ozo amu na ndu ya. Anozie (2003) hutara na nwatakiri o bula na-
akpa ajo agwa bu na ezinaulo ka a na-elebara ya anya. Ya bu na o kwesiri ka e si n’ezinaulo gbaziere nwata
ihe o kwesiri ime na ndu.

O di mkpa ka a mata na obodo ¢ bula ji asusu mba o¢zo akuziri ndi na-eto eto ihe anagh[ enwe ezigho
oganiihu na mmepe na ihe ndi ozo di ka: sayensi, nkanuzu na otutu mmepe ndi ozo di iche iche. Na otutu
obodo na-eme nke oma bu maka na ha ji asusu ha eme ihe o bula ha na-eme. O buru na ha hapuru ihanye
asusu ha n’aka ndi na-eto eto, ha agaghi na-enwe udi oganiihu ha na-enwe maka na mgbe ndi na-eto eto
mechara buru okenye, e chefuola asusu ha na omenaala ha. Aja Akpuru-Aja (2008) ruturu aka na ufodu
mba uwa ike ha na-akpa sitere n’ikikere idi n’otu iji asusu na omenaala eme ihe o bula ha na-eme. Obodo
ndi a gunyere ndi Juu, Cha[na, ROsh[a, Japan na Gaman. O bu mkpa o di ime ka ndi ntorobia na-asu ma
na-edekwa asusu Igbo mere nchocha a ji leba anya n’isiokwu a bu “ The Qdachi di n’ihapuru naani ndi
okenye isu asusu Igbo”.

Ebe Nleba Anya

Di ka Chomsky (1986) siri kowa, o kwuru na mmadu o bula zuru oke nwere ihe Chineke kenyere ya
n’uburu ¢ ga-eji muta asusu ma o buru na e nyere ya ohere n’oge imuta asusu. Asusu o bula e buru uzo
nye ya ohere imu ka ¢ ga-amuta maka na asusu abughi ebumputauwa. Aha Bekee Chomsky kporo ihe a
na-eme ka mmadu muta asusu bu Language Acquisition Device (LAD) n’aha mkpirisi. O bu ya mere na
onye o bula zuru oke na mmadu n’uwa gbaa gburugburu ga-amuta asusu mgbe kwesiri ekwesi, nke a kporo
Universal “Gammar (UG)” na Bekee, ma kpoo ya utoasusu Izugbe n’Igbo. A choputara na uburu umuaka
nwere ike imuta otutu asusu oge a muru ha ma o bu tupu ha eruo ihe e ji mmadu eme. O so na ihe na-
enyere uburu umuaka aka n’amamiihe, mmuta ihe n’agumaakwukwo.

O di oke mkpa ibido n’oge nye nwata ¢ bula ohere imuta asusu a munyere ya n’ime ya nakwa asusu ndi
0zo maka na a hapu ime etu a, hwata ahu ga-enwe nsogbu n’imuta asusu na n’imuta ihe ndi ¢zo a na-amu
amu. Nke a bu n’ihi na ¢ bu n’asusu ka ihe niile mmadu na-eme hibere isi. N’ezi asuSu, imuta asusu n’oge
ga-eme ka nwata nwee ike muta asusu ndi 0zo ga-enyere ya aka nke o0 ga-ezute na mgbe o na-eto na mgbe
o toro.

Di ka Mbah na Mbah (2014:5) si kwu:Chomsky malitere isi agugo na atutu ndi otu nsina gburugburu
akowatachaghi etu nwata si mata ihe ¢ maara. O soro ukpuru Zellig Haris (1951) wee kowaa ha o dighi
nwata a muru nke na-enweghi ngwa o ga-eji amuta asusu ( beluso ma o nwere nkwaru). O kowra na e
nwere akuku uburu mmadu nke oru ya bu ihu maka nruzi asusu.

Anyanwu (2008); Agbedo (2008) na ndi ¢z kwuru na akuku uburu mmadu nke oru ya bu ihu maka iruzi
asusu (LAD) na-eme ka mmadu muta asusy, ¢ kachasi nke o buru uzo mee ka ¢ muta n’enweghi ihe
nramahu o bula. Di ka Yule (1996) siri mee ka a mata na iruzi asusu nke akuku uburu na-aruzi na-arutu
aka iji nwayoo muta asusu, na-asu ya di ka onatarachi. N’aka nke ozo, Agbedo (2008) kwusiri ike na
idubanye nwata n’asusu n’oge ¢ na-eto di oke mkpa. Mana ¢ buru na e meghi nke a n’oge o kwesiri, nwa
ahu agaghi amuta asusu. N’akuku nke Ndimele (1992:8), o kwadoro nke a site n’iSi na “nwata ga-ang
n’enweghi asusu ma o buru na e meghi ya ka ¢ muba asusu mgbe o kwesiri”. Inyere nwata aka imuy asusu
n’oge ga-eme ka o muta ihe ndi ozo nke oma. Mana igbochi nwata imuy asusu ga-eme ka ¢ nwee nsogbu
mgbe o toro imuta asusu ¢ bula.

A na-amuy asusu amu. O nweghi asusu di mmadu n’ime mgbe a mury ya. Nke a gosiri na asusu abughi
ebumputa uwa. O bu asusu a munyere nwata na ya ka ¢ na-amu site n’aka nne, nna na ndi bi gburugburu
ya mgbe o na-eto. Nwata a muru na Yoruba, Hausa ma ¢ bu ebe 0zo bu asusu ahu ka ¢ ga na-asu ma o
buru na o bu asusu ahu ka e ji zulite ya. N’aka nke ¢zo, nwata Igho a muru n’obodo ¢z¢ abughi ala Igbo,
ga na-asu asusu Igbo ma o bury na nne, nna na umunne ya ndi ¢z¢ na-asu Igbo n’ezinaulo ha di ka asusu
e jiri zulite ha. Di ka Obieze (2009:88) kwuru, “mmadu na-amuta asusu 0soso karia ma o buru na o binye

n’etiti ndi na-asu ya” irukpu n’asyusu na-eme ka mmadu muta asusu nke oma. Irukpunye n’asusu (language
immersion) bu mmadu ibinyere ndi nwe asusu ma o bu ndi na-asu asusu ahu nke oma. O bukwaghi naani
ibinyere ndi ahu na-asu asusu ahu kama onye ahu ga-eweputa onwe ya imu asusu ahu wee muta ya nke
oma.

O kwesiri ka anyi mata na ihe a na-aruzi asusu na-ebido iru oru ngwa ngwa a muru nwatakiri zuru oke.
Nke a bu maka na o ga-esite n’inu ihe, bido gewe nti, biazia kwuwe okwu a naghi aghota aghota, ma bido
ijije ndi no na gburugburu ya etu ha si ekwu okwu. Nchoputa gosiri na ¢ buru na e nwere nwata zoo ma ¢
bu wega ya ebe ¢ gaghi ahu ndi na-asu asusu, ihe a na-aruzi asusu agaghi enwe ike iru oru. E mechazie
kpoputa nwata ahu oge o gafere imuta asusu, 0 nweghizi ike isu asusu maka na e kweghi ka LAD bido
ruziwe asusu mgbe o kwesiri.

Anyanwu (2008:38) ruturu aka na Chomsky na ndi otu ya na-akowa na mmadu niile no n’uwa nwere ihe a
na-aruzi asusu a na-akpo LAD, nke a na-akpozi utoasusu lzugbe (Universal Grammar — UG). Di ka
Akmjian, Farmer, Demers na Harnish (2001:452) siri kowa, ha kwuru na mmadu o bula nwere ihe na-aruzi
asusu n’akuku ubury ya nke a na-akpo utoasusu lzugbe (UG) nke na-eme ka mmadu nwee ike mebe okwu
di ka asusu si nabata. O bu nke a mere mmadu niile zuru oke no n’uwa ji amuta asusu n’otu oge ma ¢ buru
na e nye ha ohere imuta asusu mgbe o kwesiri. Utoasusu Izugbe na-akowa ka asusu niile di n’uwa siri yie
onwe ha.

N’olu Mbah na Mbah (2014:80) E nwere okwukwe na mgbe a choputara ihe jikoro asusu niile, o ga-adi
mfe isi na njirimara ndi a nweta iwu ga-ekpokota ha niile onu ma gosi etu uburu nwatakiri si amata iwu a
0zigbo o zutere asusu ¢ bula. Nwata ga-amuta asusu n’efu ma ¢ buru na e nyere ya ohere imu asusu n’oge.
O nweghi ihe ¢ ga-efu nwa ahu n’ihi na ¢ malitere imu na isu asusu ya n’oge. Asusu o bula e buru uzo
kuziwere nwata ka o na-amuta 0sso ma na-asukwa ya n’enweghi ihe nhiahu o bula. O ga na-ejikwa aka
ya na-amubanye okwu di iche iche, ma si na ya na-emebe ahiriokwu di iche iche zuru oke di ka asusu
nabatara. Nwa ahu ga na-asu asusu, ghara isuhie ya nke ga-eme ka 0 nwee mmasi isu, ide na igu asusu ahu.
O ga-enye aka ka nwata ahu too n’asusu ahu ma sorokwa na-akwalite ya na omenaala ha.

O bu ihe kwesiri ekwesi na nne na nna na ndi toro eto bidoro na nwata mebe ka umuafo Igbo nwebe mmasi
n’ihe niile banyere Igbo. O dikwa mkpa na ha mere ka ymuaka mata na o nweghi asusu ka ibe ya mma
nakwa na o nweghi asusu zuru oke kama na ndi nwe asusu na-eji aka ha mee ka asusu ha zuo oke site na
ikwalite na ikwado ya n’uz¢ ¢ bula.

N’iji kwado okwu ahu di n’elu, Akidi (2015:103) na-akowa na:asusu Bekee buburii asusu na-enweghi ka
o di adi, o bubu asusu a na-eleli anya mana taa, ¢ buzi asusu ndi mepere anya, asusu ndi ogaranya na-asu,
uwa niile ji ezi ozi, agu akwukwo, aru oru goomenti, azu ahia na ihe ndi ozo niile.

NKke a ziputara na isite na nwata zulite umuaka n’asusu Igho nwekwara ike mee ka asusu Igbo di ka asusu
Bekee n’odiniihu. Site n’awamanya na mmepe di ugbu a, nwata ¢ bula maara asusu ndi nwe ya site na
nwata, ga-amata ihe niile banyere ndi be ha na omenaala ha. Nke a ga-eme na a gaghi akoro ya ihe ¢ bula
akoro gbasara ndi be ha maka na ¢ bu nwa a muru n’ala, nwa ala kuru. Q ga-enye aka ka o too nwee ike
ikowa ihe o mutara n’asusu Igbo; wee nwee ike iji ihe ndi ¢ mutara site n’uwa mepere emepe wee SOro
kwalite asusy, nkanuuzu, sayensi, agumakwukwo, ndororndoro ochichi na ihe ndi 9zo n’ihi oganiihu na
odimma nke ndi ya niile.

Echiche Ufodu Ndi Mmadu N’Ebe Asusu Igbo Di

N’ihe gbasara asusu Igho, 0 nwere ndi na-eche na asusu Igho agahi anwy, ebe ufodu ndi na-eche ma na-
ekwu na asusu Igho ga-anwunata anwu. N’udi echiche a, onweghi onye a ga-ata uta maka na uche bu akpa,
onye o bula nya nke ya maka na uche onye anaghi adi ya njo. O nweghi onye a ga-asi na echiche ya magburu
onwe ya ma ¢ bu jogburu onwe ya. Ndi ahu na-ekwu na asusu Igho ga-anwu na-ekwu na ¢ di nnukwu mkpa

ka o nwee ihe e mere iji gbochi ya bu onwu ikpo asusu Igbo ihu. Ha kwuru ka e nwepu aka enwe n’ofe tupu
onye obia abia, n’ihi na onye obia bia, 0 ghoo aka mmadu. Nke bu eziokwu bu na ndu ma ¢ bu onwu asusu
Igho ga-esite n’aka ndi nwe asusu Igbo na-enyere asusu Igbo, ha ana-akwado ya ka o ghara inwu ka ha ana-
akwatu ya ka o nwuyo.

Ndi na-akwado na asusu Igho enweghi ike inwuy di ka Akidi (2009:30) kwuru na asusu Igho agaghi anwu
n’agbanyeghi mmegbu, nneli anya na ajo mmeso ndi Igbo n’ebe asusu Igho di. O kwukwara na asusu Igho
akwurula. Di ka okwu onu Chinagorom (2009:4) si wee kwu: “...na nchoputa anyi, ndi ka ji Igbo kporo ihe
ka nky, ndi ji Igbo eme ¢nu juru eju bara abara”.

N’ezi asusu n’agbanyeghi ajo akparamagwa ndi Igho ufodu n’ebe asusu Igbo di, e nwere otutu ndi nwere
mmasi n’asusu Igbo. Ndi na-akwalite asusu Igbo n’uzo di iche iche kariri akari di ka ufodu ezinaulo di iche
iche, ulo uka, ulo akwukwo, otu di iche iche na ndi 9zo. Mbo a niile ndi a na-agba agaghi ekwe ka asusu
Igho nwuo. A na-ejikwa onu ogugu ndi na-asu asusu elere anya onwu na ndu asusu. Mbah na Mbah
(2014:111) kwuru, “o buru na onu ogu ndi na-asu asusu buru ibu, nke a nwere ike iputa na o agaghi anwu
0s1i50”. N’ihi nke a, ujo asusu Igbo inwu adighi maka na onu ogu ndi na-asu ya ka buru ezigbo ibu, o
kachasi n’ime ime obodo di n’ala Igbo. Ya bu na nchekwube di na asusu Igho agaghi anwu osiiso di ka e
chere.

O nwere nkwado ndi nwe asusu ha-enye asusu ha iji hu na asusu ha diwagara ndu. Nkwado a ha-enye asusu
Igbo n’ogo di iche na-enye aka n’adimndu asusu Igbo. Goomenti na-enye nkwado site n’oge ruo n’oge
n’uzo di iche iche iji hu na asusu Igbo na-adi ndu. lji maa atu: Ha nabatara ya di ka otu n’ihe omumu a na-
ele ule ya n’ogo WAEC, NECO, GCE. A nabatakwara ya n’ufodu mahadum di n’ala Igbo na nzere digiri
di iche iche ruo na nke Qkammuta (PhD). Nkwado ¢z¢ asusu Igho na-enwetagasi gunyere nke ndi otu di
iche iche na-epulite kwa ubochi ikwado na ikwalite asusu Igbo. Otu ufodu ndi a gunyere: SPILC, ISA,
ONOI, Igbo Teta, Suwakwa Igbo, Ugwu Asusu Igbo, Society for Igbo Studies (SIS) na ndi 0zo¢. Ulo uka di
iche iche di ka Katolik na-agba ezighbo mbo n’ikwalite asusu Igho. Ha na-eme nke a site n’uzo di iche iche
di ka itughari akwukwo nso, ihe ogugu na akwukwo ekpere di iche iche n’asusu Igho ma na-ejikwa ya ekpe
ekpere, aka uka, ekwe ukwe na ihe ndi 0zo ha na-eme n’ulo uka. Ndi uka CMS, Ama Jehova, Sabat, Odozi
Obodo na uka ndi ozo di iche iche na-anwakwa oko ha iji asusu Igbo eme ihe di iche iche ha na-eme.

N’aka nke 0z, umuafo Igbo di iche iche na-agbakwa mbo ebe ¢ di ukwuu ihu na asysu Igho na-aga n’ihu.
Ndi di ka P. A. Nwachukwu, F. C. QOgbalu, Bishop nke uka Katolik nke Owere, Rev. Iwejuru Ugoriji, S. O.
Onwu, E. N. Emenanjo, I. U. Nwadike, T. U. Ubesie, P. Ejiofo, P. A. Ezikeojiaku, G. I. Nwaozuzu, B.M.
Mbah, C. Ofomata na otutu ndi 0zo. Nkwado na mbo umu amadi a gbara na-enye aka akwalite asusu Igbo,
na-emekwa ka nkuzi na omumu asusu Igbo di mfe ma buru a kwaa ¢ kwury.

Di ka Emenanjo ( 1996:17) siri kwu, “a kwusi iSu asusu, ya nwuo, nwunyuo anya pii. Kamgbe 6000 BC
Igbo jiri kwuyry onwe ya n’ala Igbo, ndi mmady na-asu ya. N’ihi na a na-asu ya kpatara o jiri too di ka asusu
ndi ozo siri eto...” Anyi maara na asusu ¢ bula a na-asu mgbe o bula enweghi ike inwy anwy, belyso ma a
kwusiri isu asusy, bu na asusu ahu nwere ike inwy. Ebe ¢ bu na ndi na-asu asusu Igbo n’ala Igbo taa kariri
ndi anaghi asu ya, ¢ dighi mkpa ituwa anya onwu asusu Igbo maka na nke a adighi nso.

N’okwu Nwadike (2008), o na-ekwu na kemgbe otutu oge , ihe a na-anu ebe niile bu na ihe di ka afo iri
abuo ma ¢ bu karia, na asusu Igbo ga-abu ihe nwuru anwu. Di ka onye maara ihe di n’asusu Igho, o gara
n’ihu kwusie ike na asusu ndi 0zo nwere ike inwyu mana o bughi asusu Igbo. A na-asu Igbo otutu ebe, a na-
ede ya nke oma ma na-akuzi ya nke oma n’ulo akwukwo anyi di iche iche. O kwukwara na asusu e nyere
udi ndu a enweghi ike inwu. Ihe nke a gosiri bu na asusu obula a na-asu nke oma, na-ede ya ede, na-agu
ma na-akuzi ya n’ulo akwukwo di iche iche n’ala Igbo agaghi anwunata onwuy. Di ka Mbah na Mbah
(2014:114) kwuru na:



Ka o si metuta Igho, o nweghi ihe e ji asusu eme nke a na-ejighi Igho eme.
Ugbu a, ekwe nti ufodu na-ebu ngwa nduzi ha n’Igbo. A na-asuwaga asusu
Igho, e ji ya azu ahia, e ji ya ekpe ikpe n’ulo ikpe, e ji ya akpa ububo
n"ulommebe iwu ebe e jikwa ya akuzi ma na-agbasa ozi n’intanet. E nweela ndi
ji Igbo mee nchocha nzere Qkammuta PhD ha. Igbo bu Igbo ga-adigide.

E lee anya n’ihe ndi a niile, ¢ na-egosi na asusu Igbo enweghi ike inwu anwy maka na ndi so ya, so ya,
sosie ya ike. Nti ga-aha etu ahy, e ji ya ekpuchi ulo? N’olu Epuchie (2009:37), o kwusiri ike si na “asusu
Igho anwughi mgbe ¢ no n’oke mkpagbu, o gazighi anwu”. Okwu ya na-akowa na ebe asusu Igho anwughi
mgbe o no na mkpagbu ndorondoro otografi, na ¢ gaghi anwuzi n’ihi na e jizi asusu Igbo eme ihe niile e ji
asusu mba uwa nwere agba eme.

O buru na a na-ahafanye asusu ¢ bula n’aka ndi na-eto eto, asusu ahu ga na-etokwa eto ma na-amubawanye.
Asusu o bula umu ntorobia na-asu ma na-ede ya na-adiwaga ndu maka na ha ga na-agba mbo hu na ha
hanyekwara ya n’aka umu ha na agburu ha na-abia abia. Nke a ga-enwetakwa oganiihu nke obodo n’uzo di
iche iche. Ogbalu na Emenanjo (1982:228) n’ime Akidi (2018:48) kowara na asusu na-adi ndu na-
abawanye, ¢ kacha ma a na-echekwaba ya na-amuba ya site n’inwe ndi na-eto ohuru na-asu ya mgbe o bula
oge ya ruru. N’iji chekwaba asusu Igho ka o wee mubaa ma digide, o kwesiri ka e site n’ututu nta jiri asusu
Igbo malitere nwata ndu tupu ya biazia muwa asusu mbiara chiwa. Adimndu asusu Igbo di ndi Igbo n’aka.
O bu ha ka o diiri ijisi ike mee ka mbo niile a gbarala maka asusu Igbo diri na-aga n’ihu. Ndi Igbo
kwesikwara itinyekwa aka na-agba mbo i na-etinye n’oru mbo oloro ohuru mba uwa ndi ¢zo na-agba iji hu
na asusu ha-adigide ndu.

Ihe Nwere Ike Tkpata Qnwu Asusu Igbo

A kowaala otutu nkwado miri emi nke mere ka obi sie mmadu ike ma nwekwaa afo ojuju na asusu Igbo
agaghi anwu. Ihe ufodu ndi ahu a kowara bu ihe ochocha na-eche ga-eme ka asusu Igbo ghara inwu. Ihe
ndi a ga-adigide ma o buru na ndi Igbo n’onwe ha na-akwado ha na-aga n’ihu. Epuchie (2009:35) siri:
“Nkapi si na ihe na-esi ya isi di ya n’ime. Ndi Igbo bu nsogbu diiri asusu ha. Agwa otutu ndi Igbo n’ebe
asusu ha no nwere ike ibute onwu asusu Igbo. Asusu Igbo na-aga n’ihu mana otutu ihe na-agba ya mgba.

N’ebe ¢ kacha njo bu na otutu nne na nna anaghi ekwe ka umu ha mutu isu asusu Igbo. Ha na-egbochi ha
iga nso n’ebe ha ga-amyta Igbo. O naghi abata ha n’obi na ¢ by umyaka ga-eme ka asusu Igbo hapu ifu efu,
funyuo anya n’ogbo na-abia abia. Nne na nna ndi Igho aghotaghi na ¢ ka mkpa iburu uzo kuziere ymuaka
ha asusu Igbo tupu asusu Bekee maka na asusu Igho bu asusu nne ha. Qzo bu na ha muta na-asu asusu nne
ha nke oma, 0 nweghi asusu 0zo ha ga-amuwa, ha aghaghi imuta nke oma. Ma ufodu nne na nna na-egbochi
umu ha imu na isu asusu Igbo, na-ahuta asusu Igbo di ka nke ndi itiboribo, asusu ndi amaghi akwukwo na
ndi anaghi ahu uzo. Ha na-adi na-aju “kedu ebe e ji asusu Igbo eje?”Ajuju ndi ahu bu ajyju ndi amaghi ihe
maka na o nweghi ebe e jighi asusu eje.

Otutu ndi Okammuta na ndi ¢zo ekwusiela ya ike na asusu Igbo enweghi ike inwu. Epuchie (2009)
kwadosiri ike na asusu Igbo enweghi ike inwu, a si na ¢ gaara anwu, ¢ gaara anwu mgbe ¢ bu naani Qgbalu
na-akwado ya. O bukwa etu ahu ka Chinagorom (2009) siri kwado okwu ahy, na asusu Igbo agaghi
anwunata. O kwuru nke a n’ihi na asusu niile ¢ nuru na ndi ¢ maara nwuru anwu enweghi onodu asusu Igho
nwere taa. Nwadike (2008) n’aka nke ya kwuru na asysu ndi 9z nwere ike nwyuo mana ¢ bughi asysu Igho
maka na o nwere otutu ndi na-asu ya, na-ede ya ede ma na-akuzikwa ya n’ulo akwukwo di iche iche n’ala
Igbo. Emenanjo (1996) kwenyere na asusu Igbo agaghi anwu n’ihi na o kwuuru onwe ya kamgbe, ndi
mmadu kana asukwa ya. Nke a putara na asusu ¢ bula a suru sutee ya aka, ka na-asukwa ya aga n’ihu,
agaghi anwunata anwu. Qzo bu na ihe niile e ji asusu eme, e jikwa asusu Ighbo eme ha.

Di ka Obieze (2009:88) siri kwu, “onwuy asusu abughi ihe na-eme n’otu ntabi anya”. N’ihi nke a anyi bu
ndi Igbo agaghi agbachi nkiti na-ele so anya n’ihi anyi na-eche na asusu Igbo agaghi anwunata. Ezigbo oru
diiri ndi Igbo niile ihy na oky a umy amaala hyry asusu Igbo n’anya munyere maka odimma nke asusu Igbo

anyughi. O bury na anyi gba nkiti ghara idi na-azulite umuaka n’asusu Igbo, izulite ndi nkuzi n’asusu Igbo,
i na-asu na ide asusu Igbo ebe o bula ndi Igho no na iji ya aru oru otu kwesiri, asusu Igho ga-eji nwayoo
nwuo mgbe a tughi anya ya.

O bu n’ihi mmeso 9joo ndi Igho na-emeso asusu ha nke bu inabata asusu mba ¢z karia nke ha kpatara ndi
Otu mba uwa jiri gunye asusu Igbo di ka asusu ga-eso na asusu ndi a ga-acho acho n’afg 21000. Ogbo asusu
Igho ndi 0zo no na Naijiria di ka Awusa na Yoruba ndi nwe ha na-eji asusu ha anya isi, site n’iSu ya ebe o
bula ha no, ma ndi Igho na-eme ihere n’isu asusu ha n’ebe ha no ma ya foduzia isu ya ebe ha na mba ndj
0zo no. Nke a bu ihe jogburu udele sigbuo nkakwu n’isi maka na onye kpoo oba ya mkpokoro, agbataobi
ejiri ya kpoo ntu. O bu ihe onye nwere ka ¢ na-enye nwa ya. Ebe ndi Igbo anaghi asu asusu ha ma o bu jiri
ya kporo ihe, kedu ka ha ga-eji hanye ya n’aka umuaka ha na-eto eto? N’ezi asusu, ¢ bu nke a na-egosi na
a kpachaghi anya, na e nwere ike icho asusu Igho acho maka na onye hapu iracha onu ya, uguru anara ya
rachaa.

N’ihi na otutu ndi nne na nna achoghi ka umu ha muta ma na-asu Igbo, otutu umuaka Igho amaghi asusu
ahu. O bu naani ufodu ndi okenye no n’ime obodo na ufodu ndi no n’obodo mepere emepe n’ala Igbo bu
ndi na-asu asusu Igbo. Nke a wee buru igwuru asusu Igbo ili onwu ya. E nwere asusu ndi Naijiria ¢ bu ole
na ole ndi okenye na-asu a na-ele anya onwu di ka UNESCO si kwuputa. Asusu ufodu n’ime ha gunyere:
Ziriya, Underishi, Yangkam, Bete na Sheni. O nwekwara otutu ndi 0zo no na nsogbu maka inwu anwuy. Ole
na ole n’ime ha bu: Jala, Kubu, Luri, Shiki dgz. Asusu ¢ bula ¢ bu so ndi okenye na-asu no n’ezigbo nsogbu
maka na mgbe okenye ikpeazu na-asu asusu ahu nwuru, asusu ahu esoro ya nwuo pii. Asusu na-adi ndu ma
na-agakwa n’ihu ma o buru na a na-enyefe ya site n’ogbo ruo n’ogbo. Q buru na ogbo na-asu asusu hwuchaa
ma ha enyefeghi asusu ahu n’aka ogbo 0zo, asusu ahu aburu nke nwuru anwu. Di ka Mbah na Mbah
(2004:112) kwuru:

Asusu o bula na-anwu mgbe onye ikpeazu na-asu ya nwuru. Etu o sila di,nke a bu
naani ezi okwu ma o buru na e deghi ya bu asusu ede. O buru asusue dere ede, e
nwere ike ikpachara anya zuwa ndi ga na-asu asusu ndi nwe ya kpachapulura.

Okwu Mbah ha na-akowa na asusu e dere ede anaghi anwu 0s¢ 0so. O buru na e dee ya ede, onye ikpeazu
na-asu ya nwuo, a zuwa ndi 0zo ga-asu asusu ahu. Ihe nhiahu di na nke a bu onye ahu ga-azuwa ndi ga-asu
ya o makwa asusu ahu nke oma n’ihi na o bughi ihe niile gbasara asusu ka e dere ede. Ibido n’isi zuwa ndi
ga-asu asusu nwuru anwu ga-ahia ezigbo ahu. Qzo bu na o nweghi ka e nwetachaa asusu ahu di ka ndi nwe
ya si asu ya. N’ihi nke a, ¢ ga-aka mma ma ¢ buru na ndi Igbo tinyekwuo uchu izulite ndi ntorobia isu asusu
Igbo site na nwata. Ya bu na ¢ ka mma imalite n’ezinaulo zulite nwa Igbo n’asusu Igbo, biazia kuziwere ya
ka e si agu na ka e si ede ya. Nke a ga-enyere aka mee ka ymuaka Igho nwee mmasi ma tinye uchu n’ige,
isu, ide na igu asusu Igbo.

Ige nti nke oma ga-enyere umuaka aka n’imuta asusu nke oma. Nke a ga-eduba ha n’isy, ide na igu asusu.
Mgbe ufodu a na-eleghara ige nti anya n’amaghi na ¢ bu ige nti ka nwata tosiri ibu yzo muta. Ige nti abughi
inu ihe. Onye o bula nwere ike inu ihe bereso onye nti chiri mana o bughi onye ¢ bula na-ege nti. Ige nti
ziputara inabata na ime ka ihe a muru biri ebi na nti. O bukwa imata na ichoputa ozi ihe a nuru na-ezi.
Mmuta na-esi n’ige nti ebido. Nwata o bula na-ege nti na-amuta ihe nke oma karia ndi anaghi ege nti. O bu
ya ka o ji di mkpa na nne na nna ¢ bula kuziwere umu ha etu e si enwe mmasi n’ige nti n’asusu Igho na ihe
ndi 0zo a na-akuziri ha. Nke a ga-enye aka ka ha nwee mmasi n’isu, ide nakwa igu asusu Igbo na ndi ozo.

N’ihi na isu asusu bu 0go nke abuo na nka imu asusu,, ¢ buru na e mee ka nwata kwudosie ike isu asusu
Igbo n’izizi, 0 ga-eme Yya idi na-asu asusu Igho nke oma na otu o kwesiri n’enweghi nsogbu ¢ bula. O ga-
enwekwa mmasi n’ichekwaba asusu Igho maka odinihu.



Di ka Nwala (1985) siri mee ka anyi mata, na ¢ bu oru diiri nne, nna na ndi okenye ikuziri na igbaziri nwata
0ge o na-eto eto, ha etosighi iji oru ahu di oke mkpa gwu egwu. Mgbe nwata na-eto n’izizi, o nweghi ihe ¢
ma. Q na-eto site na mgbaziri na nduzi ndi okenye gbara ya gburugburu. O bu ezinaulo bu ebe mbido nwata
n’uzo o ga-esi too. N’ihi nke a, mgbe a muru nwa ohury, o naghi ekwu okwu. O bu ige nti ka ¢ na-ebido
gewe si etu ahu mewe mkpotu nwayo nwayo. Sitezie na nduzi na mgbazi ndi okenye, o bido kwuwe ihe ¢
na-anu ndi okenye na-ekwu. Q ga na-ekwuhie okwu n’izizi ma site na nduzi ndi okenye, o bidozie n’uzo di
etu ahu kwuwe okwu nke oma. Nke a gosiri na asusu abughi ebumputa uwa. O bu asusu ¢ bula e bidoro
kuziwere nwata, ka ¢ ga-amuta isu.

Nwata ¢ bula mutara asusu Igho nke oma ga na-enwe mmasi isu, igu na ide Igbo. O ga-enwe mmasi isonye
n’igu ihe ogugu n’asusu Igbo n’ulo uka na ebe ndi ozo, jiri ya anya isi. N’ihi na 0 nwere mmasi n’asusu
Igho, o ga-enye aka hu na asusu Igho na-aga n’ihu site n’ihu na a na-asu ya ebe niile ndi Igbo gbakoro. O
ga na-ewute ya ihu ndi na-asu ‘Ngligbo’, ya bu Igho a gwara ogwa.

Oru/Uru Asusu Nye Ndi Nwe Ya

Isi ihe na-enyere aka n’izulite umuaka nke oma bu asusu ha. O bu asusu a ka a ga-eji kowara ha omenaala
ha nke oma n’uzo ha ga-esi ghota ya, nke ga-eme na ha enweghi ike ihapu omenaala ha ndi di mma. Asusu
ndi na-enye aka na mmepe obodo ¢ bula. O bu site n’asusu obodo ka obodo si emepe ma buru a kwaa, o
kwuru na sayensi na nkanuzu. Obodo ¢ bula na-asu otu asusu na-enwe idi n’otu nke ga-enye aka n’ikwalite
obodo ahu n’iji otu obi eme ihe. O di oke mkpa na obodo o bula jisiri asusu ha aka ike, maka na obodo
hapuru asusu ha ma o bu leghaara asusu ha anya, efuola ma gupu onwe ha n’onuogugu mba uwa.

Alo
Ochocha na atu alo ndi a iji mee ka asusu Igbo ghara inwy, ka ¢ digide di ka asusu mba uwa ndi ozo di iche
iche.

1. O ga-adi mma nke ukwuu ma ¢ buru na ndi nne na nna ejiri asusu Igbo zulitewe umuaka ha
n’ezinaulo ha. Umu afo Igbo kwesiri inomi agburu ndi ozo e nwere na Naijiria di ka Awusa na
Yoruba bu ndi ji asusu nke ha anya isi, site n’iji ya eme ihe niile ha na-eme.

2. Gomenti n’onwe ha kwesiri idi na-akpo oku ma na-enwe ogbako site n’oge ruo n’oge ikuzi na
igbaziri ndi nne na nna mkpa ¢ di iji asusu Igbo zulite nwata ma hapuzie ya mgbe o tolitere, o
muwazie asusu ndi 9zo masiri ya.

3. O di oke mkpa na ma okenye ma nwata ji asusu Igho na-enwe mmekorita n’etiti onwe ha mgbe
niile n’ihi na obodo ¢ bu so ndi okenye na-asu asusu, asusu ha na-anwu ma ndi okenye ahu
nwuchaa.

4. Goomenti etiti ga-eme ya ka o buru iwu siri ike na nwa afo Igho o bula ga-enwetariri asusu Igho
n’ule WAEC/NECO ma o bu GCE tupu e nye ya ohere igu akwukwo na madum o bula di n’ala
Igbo.

5. Qzo di ka ibe ya bu ka Goomenti mekwaa ya ka ¢ buru iwu na nwa akwukwo o bula e nyere ohere
igu akwukwo na mahadum di n’ala Igbo ga-amuriri asusu Igbo na GST.

6. O di mkpa ka e mee ka umuaka ghota na agamniihu na sayensi na nkanuzu na abawanye nke oma
n’obodo ma ndi nwe asusu jiri asusu ha na-eme ya.

7. E tosikwara ime ka umuaka mata na obodo ¢ bula tufuru asusu ha, atufuola njirimara ha maka na
0 bu asusu mba ka e ji ama mba ahu.

Mmechi

Okwa ochocha na-ama di ka ndumodu bu ka ndi Igbo ghara ikwe ma ¢ bu iche ka asusu Igho noro n’ohu
n’aka asusu Bekee otutu nari afo tupu ha amara ihe ha ga-eme. Taa bu gboo bu aha ndi Igbo na-agu umu
ha. Ndi Igbo ka nwere nnukwu ohere ime asusu Igbo ka ¢ di ka asusu Bekee na asusu ndi ¢zo na-ewu ewu.
kakwa mma ibido ugbu a zulitewe umuaka Igbo n’asusu Igho maka Qdimma asusu na maka ugbu a na
odiniihu. Ka ndi Igbo site ugbu a gbochie umu Igbo ibu ohu na obia n’ala Igbo maka na onye no n’ala nna
ya ma o maghi asu asusu nna ya, bu onye obia na ohu n’asusu ahu. O kwesiri ka ndi Igho puo n’ohu asusu
Bekee na omenaala ha site n’ime ka umuaka site na nwata gbaa mgborogwu n’asusu Igbo, site n’iji asusu

Igho eme ihe niile a na-eme eme ka a ghara ihapuru ndi okenye asusu Igbo n’ihi na ime nke a, ga-achuba
asusu Igbo n’ime ili onwuy.

